
‘ Nd. 817. leíndarálit

um frumvarp til laga um ritsíma- og talsímakerfi íslands.

í frumv. sljórnarinnar til fjáraukalaga 1909 og til fjárlaga 1910 
—1911, sem lögð vóru fyrir alþingi 1909, var ætlast til að til símalagninga væri 
varið á þessum 3 árum 240,000 kr. Af þessum simalagningum sá alþingi 1909 
sér eigi fært að fallast á nema litinn hluta af fjárhagslegum ástæðum. Var þvi 
frestað simasambandi við Veslmannaeyjar og Stykkishóhn og lagning koparþráðar 
frá Borðeyri til Ísaíjarðar og Borðeyri til Sveinatungu. Á næstl. sumri ferðaðist 
landsimastjórinn víða um land til þess að kynna sér nánar, hvar mest þörf væri 
á simasamböndum, og athuga og mæla nýjar simaleiðir, og í stuttu máli mynda 
fyrirhugað símakerfi svo vitt um land alt, sem unt virðist að koma sima, og 
hugsanlegt er að simasambönd geti borgað sig i náiægri framtið.



Yfirlit þetta lagði hann fyrir stjórnina næstliðið haust, ásamt tillögum 
um, að stjórnin tæki upp í fjáraukalðg 1911 og fjárlög 1912—1913 nýjar 
símalagningar, uinbætur á simum og kaup á prívatsimum, er nemur að á- 
ætlunarkostnaði fast að 490 þús. kr. Tók hann þar upp flesta þá sima, sem 
brýn þörf er á að sinni og likur til að beri sig. Fylgja nákvæmar kostnaðaráætl- 
anir um hvern sima um sig. Af þessum tillögum tók stjórnin til greina við 
samning fjárlagafrumv. einungis lítinn hluta (c. Vi) eins og kunnugt er, og er 
það vafalaust af fjárhagsástæðum. Ekki hefir þingið heldur treyst sér til að auka 
fjárveitingar i fjárlögum i þessu skyni að neinum mun af sömu ástæðum.

Enginn ágreiningur virðist þó um það, hve nauðsynlegt er að tryggja og 
bæta símasambönd þau, sem fengin eru, og enn síður um hitt, að kauptúnum og 
þýðingarmeiri atvinnustöðvum er nœrri lifsnauðsyn á, að komast sem fyrst í síma- 
samband. Þessir staðir og stöðvar, sem ekki ná til símasambands, eða með mjög 
miklum erfiðleikum, eru að þvi leyti ver farnir á meðan svona stendur, heldur 
en áður en nokkrir símar komu hér á landi, að samkepni við hina staðina verð- 
ur mikið erfiðari, og getur það valdið visnun í viðskiftalífi og atvinnu þeirra. 
I verzlun geta þeir síður en áður kept við þá staði, sem símann eiga hægt að 
nota, og er þá eðlilegt að verzlunin dragist frá þeim. Sama er um þá sem fiski- 
veiðar stunda. Ef þeir eru án símasambands, verða þeir aftur úr öðrum með að 
grípa tækifærin, t. d. ná í beituna, þar sem hún fæst, og á meðan hún fæst eða 
fiskigengdir, þegar þeirra, verður fyrst vart. Sama getur verið um önnur viðskifti 
og atvinnuvegi að segja. Þá má og benda á það, hve landhelgisgæzlan verður 
auðveldari, þegar hægt er gegn um simann, sem víðast, að segja til botnvörpunga 
sem dögum saman veiða í landhelgi.

Þetta er nú það sem mælir með þvi, að hraða símalagningum hér á landi 
eins mikið og kringumstæður leyfa. En jafnframt mælir og það með þvi, að 
meiri hlutinn af hinum fyrirhuguðu simalínum er öruggur að auka simatekjur 
landssjóðs svo mikið, að sá viðauki ber uppi kostnaðinn, eins og síðar mun sýnt 
nánar.

Á hinn bóginn er nú fengin reynsla í því á þessu og síðasta þingi (1909), 
að það er ekki hægt með fjárlagaveitingum að vinna nema mjög hægt að þessu 
máli, og með því móti verður biðin löng viða, þar sem þörfin til sima er brýn. 
Út af því verður svo hnotabit þing eftir þing, hverjir sitja skuli fyrir í það og 
það sinni, og flýtur margt slæmt af þvi.

Tilgangur flutningsmanna frumv. þess, sem fyrir liggur, er nú að bæta 
úr þessu á þann hátt, að heimila stjórninni lántöku til þess að koma í verk á 
tiltölulega stuttum tima öllu símalagningarkerfi landsímastjórans. Fáist lánið og 
verði öllu fyrir komið sainkvæint fruinv., er þetta léttur vegur, og hefði betur 
verið tekinn upp fyr. Fyrst og fremst er lagt samstætt símakerfi, að sínu leyti 
eins og vegakerfi vegalaganna. Þar hafa flest bygðarlög fyrirheiti um simasam- 
bönd í náinni framtíð. Þar næst er með lántökunni yfirstiginn hinn fjárhagslegi 
þröskuldur, og stofnkostnaður mikils hluta af símunum dreifist á langt timabil, 
en símarnir koma til gagns mjög bráðlega. Þegar lokið er byggingu og kaupum 
1. og 2. flokks síma samkv. frumvarpinu, er áætlað af landsímastjóra, að sima- 
tekjurnar nemi 130 þúsund krónur á ári eða vel það. Þar á móti vex ekki 
reksturskostnaður á landssjóði neitt að sama skapi. Er hann áætlaður, ásamt 
viðhaldi sínu, tæpl. 73,000 kr. Tekjuafgangurinn þvi um 57,000 kr. Þessi tekju- 
afgangur á samkvæmt frv. að ganga til byggingar þeim símum, er skipað er í 3. 



flokk. Um þá er ekki til sundurliðuð áætlun, en svo telst til, að þessir símar og 
aðrar umbætur símakerfisins, er þar eru nefndar, samsvari c. 440 kílómetra land- 
síma. En tekjuafgangurinn ætti að nægja til lagningar 100 km. símalínu á ári 
og þar fram yfir alt það sem hjeruðin leggja fram. Ef því símalagningum 1. og 
2. fl. yrði lokið 1913 og strax byrjað á 3. flokks símum, ættu þeir símar, sem 
frumvarpið nefnir, að vera fulllagðir 1917, en þá eru 12 ár gengin til þess að 
leggja fullkomið símakerfi fyrir ísland. Má það heita vel að verið og hefði verið 
talið ofurefli á þingi 1905.

Þá er að vikja að hinum einstöku greinum frumvarpsins:

1.—4. gr.
Skifling simanna i flokka er frekar til hægðarauka, en að hún hafi aðra 

þýðingu. Má likja 1. fl. simum við þá vegi, er landssjóður leggur að fullu á sinn 
kostnað. Til þeirra er ekki ætlast til, að héruðin leggi fé. Það eru linurnar, sem 
tengja kaupstaði landsins við lendingarstað sæsímans, eða tryggja það samband, 
þar sem sambandið er gert tvófalt. Siminn frá Húsavik um Norðurþingeyjarsjrslu 
til Vopnaljarðar er talinn til 1. flokks fyrir þá sök, að hann á að tvöfalda og 
þar með tryggja sambandið á milli lendingarstaðar sæsimans og Reykjavíkur á 
þeim kaflanum, sem reynst hefir hættulegastur. Svipaða þýðingu á tengilinan á 
milli Norðíjarðar og Mjóafjarðar að hafa. Með henni helzt við samband við 
Reykjavik, þótt siminn bili á Fjarðarheiði, gegnum Eskifjörð til Egilsstaða o. s. frv. 
Er ekki óliklegt að slikt hið sama yrði gert viðar með tímanum. Simum 2. og 
3. flokks má h'kja til sýsluvega, þvi til þeirra ætlast frumvarpið til að héruð 
leggi fé meira og minna, enda lagt til þeirra, sem þegar eru lagðir (sbr. fskj. 1.) 
í 2. flokknum eru þeir simar, sem talin er brj'nust þörf á og liklegastir eru til 
að veita góðar tekjur. Lagningu þeirra ætti því að hraða sem mest og til þeirra er 
lántaka eftir þörfum fyrirhuguð og heimiluð. t 3. flokk er skipað þeim símum, 
þar sem þörfin er minni að tiltölu eftir vegalengdum, og lítil likindi að þeir geti 
borgað sig fyrst um sinn að minsla kosti, en þó nauðsynlegir samkv. þvi sem að 
framan er sagt. Þykir vel til fallið, að tekjuafgangur simakerfisins samkv. fram- 
ansögðu gangi til þess að leggja þessar simalinur, og þá að likindum aðrar fleiri 
þar á eítir.

Hér hefir nefndinni virzt ástæða til að gera þá litlu breyting á, að þoka 
símalínunum til Hornafjarðar, Grenivikur og Hvammstanga úr 3. fl. upp í 2. fl. Á 
þessum stöðum er verzlun og sjáfarútvegur i vexti. Er lausleg áætlun um kostn- 
að til þessara sima þannig:

Til Hornafjarðarsima (frá Djúpavogi) alt að ... 40,000 kr.
Til Grenivikursima alt að .................................. 12,000 —
Til Hvammstanga sima.......................................... 6,000 —

58,000 kr.

íslandskort með simakerfinu öllu er til sýnis á lestrarsalnum.

Við 5. gr.
Þar er stjórninni heimilað, eða sama sem falið, að láta framkvæma lagn- 



ingarogkaupá þeim simum i 2 fl., sem ekki eru þegar lagðir og eru eign lands- 
sjóðs. Þar er og til tekið tillag frá héruðum hinna fyrirhuguðu sima í þessum 
flokki. Eru þær upphæðir settar að ráði landsimastjóra, enda mun hann óhlut- 
drægastur, og um leið einna kunnugastur, til þess að gera sanngjarnar tillögur i 
þessu máli. Er hlutfallið allmisjafnt á tillaginu móts við kostnaðinn allan, og er 
þar meðal annars haft tillit til þess, að tillagið verði héraðinu ekki ofurefli, og 
jafnframt hins, ef héraðið hefir ekkert af 1. flokks simum. Þannig er tillagið til 
Djúpavogssíma eftir frumv. tæplega 10% og er það i lægsta lagi. En gjaldþol er 
þar líka ekki mikið, en simalina löng og kostnaðarsöm.

Nú hefir nefndin lagt til að,i 2. fl. bætist 3 símar, það er að segja, að 
síininn Fáskrúðsfjörður — Djúpivogur nái til Hornafjarðar, og að héraðstillagið 
til allrar þeirrar linu færist því upp í 8000 kr„ og er það þá riflega 10% eftir á- 
ætlun. Tillagið til Grenivíkurlinunnar er lagt til að verði 3000 kr. eða um 25%, 
bygt á því, að siminn sé lagður austan megin Eyjafjarðar. Sæsimi mundi verða 
ódýrari frá Hjalteyri til Höfða í Höfðahverfi, en þá mundu Suðurþingeyingar eigi 
vilja leggja teljandi tillag fram. Til Hvammstangasimans er tillagið tiltekið 2000 
kr. eða um 33%, líkt og bjá Norðurþingeyingum. Er þess að geta, að Húnvetn- 
ingar hafa 1. flokks síma eftir endilöngu héraði, og hafa ekkerttillag til sima enn 
sem komið er, fyr en þetta.

Til þess að koma i verk öllum simalagningum 2. flokks, með þeirri við- 
bót, sem nefndin leggur til, verður að lengja frestinn til framkvæmda um eitt ár, 
eða til 1914, og er það með ráði landsimastjóra.

Við 6. gr.
Þá er gert ráð fyrir loftskeytastöð i Reykjavik, sem fyrst um sinn yrði 

einkum vegna sambands við skip og jafnvel loftskeytastöðvar innanlands. En 
þótt stofnkostnaður yrði meiri, þykir ráðlegra að gera hana svo úr garði, að hún 
nái til næstu landa, því reksturskostnaður er nálega hinn sami fyrir því. En það 
hefir koinið til orða fyrir nokkrum árum, að koma á loftskeytasambandi frá 
Norðurameriku yfir Grænland til íslands. Yrði af því, létti kostnaði við stöð 
þessa af landinu og hún gæfi góðar tekjur, eða seldist fullu verði, en landsiman- 
um kæmu nýjar tekjur. Nái stöð þessi til Vesturstandar Grænlands, nær hún 
einnig til Noregs, Skotlands og íslands, og væri þvi trygging þegar sæsíminn 
slitnaði. Af þessum ástæðum er styrkleiki stöðvar þessarar tiltekinn svo mikíll.

Við 7. gr.
Með henni er stjórninni heimilað að taka til við byggingu 3. fl. sima þá 

er hinum er lokið, en að hún leggi í hvert sinn tillögur sínar þar að lútandi 
fyrir þingið í fjárlagafrumvörpum, að sinu leyti eins og um vegagerðir.

Við 8. gr.
Hér er stjóminni heimiluð lántaka sú, er að framan er á minst. Þykir 

rétt, að dreifa kostnaðinum við 2. flokks síma á ekki skemra timabil en 20, en 
heldur eigi lengra en 30 ár. Láni þessu, svo og kostnaði við simalagningar skal 
haldið sér og utan við landsreikning, til þess að hægra sé að glöggva sig á þvi, 
hvernig simakerfi landsins ber sig.



' Við 9. gr.
Sú grein er samhljóða skilyrði þvi, er áður hefir verið sett i fjárlögin 

(1907 og 1909).

Alþingi, 30. april 1911.

Sigurður Gunnarsson, Pétur Jónsson, Jóh. Jóhannesson. 
formaður. framsðgum. og skrifari.

। (með fyrirvara).

Björn Sigfússon, Þorleifur Jónsson,
(með fyrirvara). (með fyrirvara).



Fylgiskjal I.

Skýrsla 
yflr kostnað landssimanna árin 1905—1910, bæði árin meðtalin.

Tillag hlutaðeigandi ,
hreppa, sýslna, ein- Útborgun landssjóðs

stakra manna
1905. 

Rannsókn simaleiða milli Reykjavikur og Seyðis- 
fjarðar..................................................................... 11,000,00

1906.
Símalina Reykjavik—Seyöisfjörður ca. . . 534,400,00 
-j- tillag frá St. norræna.........................  292,000,00 242,000,00
Vopnafjarðarsíminn......................................................... 1,760,00 2,000,00

Að mestu leyti tillag frá einstökum mönnum.

1907.
Mjóaijarðarsiminn......................................................... 5,000,00 1,210,05
Járnpráður Reykjavík—Seyðisíjörður.......................... 41,621,19
Staurakaup handa linum:

Borðeyri—ísaQörður—Patreksfjörður, Reykjavik—
Eystri-Garðsauki og Reykjavik—Gerðar .... 63,042,51

Rannsókn simaleiða til ísafjarðar og Patreksfjarðar . 4,024,20

1908. 
Bæjarsimarnir á Akureyri, Seyðisfirði..................... 35,610,52
og ísafirði A 13. gr. D. II. 10 .................................... 1,500,00 10,861,20

500 kr. tillag frá P. I. Thorsteinsson & Co. til lín- 
unnar til Garðs, 1000 kr. tillag til Hánefsstaðalin- 
unnar.

Borðeyri— ísafjörður.................................................... 114,748,76
Járnpráður Borðeyri—Sauðárkrókur.......................... 10,565,67
Reykjavik—Hafnarfjörður.............................................. 5,554,12
Hafnarfjörður—Keflavik.............................................. 7,000,00 12,155,12
Eskifjörður— Fáskrúösljörður.................................... 7,000,00 13,799,97

6000 kr. frá Búðarhrepp, 1000 kr frá Breiðuvik. 
ísafjörður—Patreksfjörður......................................... 20,000,00 43,312,51
Breiðumýri—Húsavik.................................................... 6,500,00 13,059,92

1909. 
A 13. gr. D. II. 10 (smásimar).................................... 2,000,00 5,412,80

Fyrir Skálanesslinuna 1000 kr. Fyrir Sveinseyr- 
arlinuna 500 kr. Frá Búðarhreppi 500 kr.

Akraness og Borgarnesslinurnar............................... 5,400,00 16,204,16
Bolungarvikurlinan......................................................... 2,000,00 6,818,20
Reykjavík—Eystri-Garðsauki......................................... 10,000,00 30,863,71
Kaup Eskifjarðarsimans.............................................. 4,000,00 28,000,00

1910. 
Siglufjarðarsiminn............................................................. 10,000,00 25,000,00 ca.
Koparþráður Reykjavík—Sveinatunga og Akureyri—

Vellir............................................................................. 46,000,00 ca.
A 13. gr. D. II. 3 ............................................................. 7,000,00 ca.

Samtals kr. 82,160,00 790,264,56

Reykjavík 19. apríl 1911.

O. Forberg.



Fylgiskjal II.

Framlög ■
sýslufélaga, hreppa og einstakra manna til peirra sima, er pegar eru lagðir eSa keyptir af landssjóði, 

i hlutfalli vlð stofnkostnað.

1. Vopnafjörður—Hof........................................c. 41 ’/•
2. Mjóifjörður—Seyðisfjöröur..........................- 80 —
3. Hafnarfjörður—Keflavik...............................- 36l/s—
4. Eskifjörður—Fáskrúðsfjörður .... - 33’/«—
5. ísafjörður—Patreksfjöröur..........................- 31’/«—
6. Breiöumýri—Húsavik.................................... - 33*/#—
7. Ýmsir smáspottar......................................... - 27 —
8. Akranes—Borgarnes....................................- 25 —
9. Bolungarvik—ísafjörður...............................- 22’/i—

10. Ölfusárbrú—Garðsauki og hliðarlina til
Stokkseyrar................................................... - 24’/»—

11. Egilsstaðir—Eskifjörður.............................. - 12*/»—
12. Siglufjarðarsimi.............................................. - 28'/»—


